
Shristhala Devi Arati

ஶ்ரீஸ்த²லதே³வீஆரதிக்யம்

யத்கர்ம-த⁴ர்ம-நிலயம் ப்ரவத³ந்தி தஜ்ஜ்ஞா:
யஜ்ஞாதி³ புண்யமகி²லம் ஸகலம் த்வயைவ ।
த்வம் சேதநா யத இதி ப்ரவிசார்ய சித்தே
நித்யம் த்வதீ³ய சரணௌ ஶரணம் ப்ரபத்³யே ॥ 1॥

பாதோ²ऽதி⁴நாத² தநயா பதிரேஷ ஶேஷ
பர்யங்க் லாலித வபு: புருஷ: புராண: ।
த்வந்மோஹ-பாஶ-விவஶோ ஜக³த³ம்ப³ஸோऽபி
வ்யாகூ⁴ர்ணமாநநயந: ஶயநம் சகார ॥ 2॥

தத கௌதுகம் ஜநநி யஸ்ய ஜநார்த³நஸ்ய
கர்ணப்ரஸூதமலஜௌ மது⁴-கைடபா⁴க்²யௌ ।
தஸ்யாபி யௌ ந ப⁴வத:ஸுலபௌ⁴ நிஹந்தும்
த்வந்மாயயா கவிலதௌ விலயம் க³தௌ தௌ ॥ 3॥

யந்மாஹிஷம் வபுரபூர்வப³லோபபந்நம்
யந்நாக நாயக பராக்ரம ஜித்வரம் ச ।
யத்லோகஶோகஜநநப்³ரதப³த்³த⁴-ஹார்த³ம்
தல்லீலயைவ த³லிதம் கி³ரிஜே ப⁴வத்யா ॥ 4॥

யோ தூ⁴ம்ரலோசந இதி ப்ரதி²த: ப்ரு’தி²வ்யாம்
ப⁴ஸ்மீ ப³பூ⁴வ ஸ ரணே தவ ஹுங்க்ரு’தேந ।
ஸர்வாஸுரக்ஷயகரே கி³ரிராஜகந்யே மந்யே
ஸ்வமந்யு த³ஹநே க்ரு’த ஏஷ ஹோம:॥ 5॥

கேஷாமபி த்ரித³ஶநாயக பூர்வகாணாம்
ஹந்தும் ந ஜாது ஸுலபா⁴விதி சண்ட³முண்டௌ³ ।
தௌ து³ர்மதௌ³ஸபதி³ சாம்ப³ர துல்யமூர்தே
மதிஸ்தவாஸிகுலிஶாத் பதிதௌ விஶீர்ணௌ ॥ 6॥

தௌ³த்யேந தே ஶிவ இதி ப்ரதி²தப்ரபா⁴வோ
தே³வோऽபி தா³நவபதே:ஸத³நம் ஜகா³ம ।
பூ⁴யோऽபி தஸ்ய சரிதம் ப்ரத²யாஞ்சகார
ஸா த்வம் ப்ரஸீத³ ஶிவதூ³தி விஜ்ரு’ம்பி⁴தேந ॥ 7॥

சித்ரம் ததே³தத³மரைரபி யே ந ஜேயா:
ஶஸ்த்ராபி⁴கா⁴த-பதிதாத்³ருதி⁴ராத³பர்ணே ।
பூ⁴மௌ ப³பூ⁴வுரமிதா: ப்ரதிரக்தபீ³ஜா
ஸ்தேऽபித்வயைவ க³க³நே க³லிதா:ஸமஸ்தா:॥ 8॥

ஆஶ்சர்யமேதத³துலம் யத்³பூ⁴த் ஸுராரீ
த்ரைலோக்யவைப⁴வவிலுண்ட²நஹஷ்டபாணீ ।
ஶஸ்த்ரைர்நிஹத்ய பு⁴வி ஶும்ப⁴-நிஶும்ப⁴ஸம்ஜ்ஞௌ
நீதௌ த்வயா ஜநநி தாவபி நாகலோகம் ॥ 9॥

த்வத்தேஜஸி ப்ரலயகால ஹுதாஶநேऽஸ்மிம்-
ஸ்தஸ்மிந் ப்ரயாந்தி விலயம் பு⁴வநாநி ஸத்³ய: ।
தஸ்மிந்நிபத்ய ஶலபா⁴ இவ தா³நவேந்த்³ரா
ப⁴ஸ்மீ ப⁴வந்தி ஹி ப⁴வாநி கிமத்ர சித்ரம் ॥ 10॥

தத்கிம் க்³ரு’ணாமி ப⁴வதீம் ப⁴வ தீவ்ரதாப
நிர்வாபண-ப்ரணயநீம் ப்ரணமஞ்ஜநேஷு ।
தத்கிம் க்³ரு’ணாமி ப⁴வந்தீ ப⁴வ தீவ்ர தாப
ஸம்வர்த்³த⁴ந-ப்ரணயநீம் விபதி³ஸ்தி²தேஷு ॥ 11॥

வாமே கரே ததி³தரே ச ததோ²பரிஷ்டா²ந்
பாத்ரம் ஸுதா⁴ரஸயுதம் வரமாதுலுங்க³ம் ।
கே²டம் க³தா³ம் ச த³த⁴தீம் ப⁴வதீம் ப⁴வாநி
த்⁴யாயந்தி யேऽருணநிபா⁴ம் க்ரு’திநஸ்த ஏவ ॥ 12॥

யத்³வாருணாத் பரமித³ம் யதி³ மாநவாஸ்தே
பீ³ஜம் ஸ்மரேத³நுதி³நம் த³ஹநாதி⁴ரூட⁴ம் ।
மாயாங்கிதம் திலகிதம் தருணேந்து³ பி³ந்து³-

ர்நாதை³ரமந்த³மிஹ ராஜ்யமஸௌ பு⁴நக்தி ॥ 13॥
ஆவாஹநம் யஜநவர்ணநமக்³நிஹோத்ரம்
கர்மார்பணம் தவ விஸர்ஜநமத்ர தே³வி ।

மோஹாந்மயா க்ரு’தமித³ம் ஸகலாபராத⁴ம்
மாத:க்ஷமஸ்வ வரதே³ ப³ஹிரந்தரஸ்தே²॥ 14॥

அந்த:ஸ்தி²தாப்யகி²ல ஜந்துஷு ஜந்துரூபா
வித்³யோதஸே ப³ஹிரிவாகி²ல விஶ்வரூபா ।
கா பூ⁴ரிஶப்³த³ரசநா வசநாதி⁴கா ஸா
தீ³நம் ஜநம் ஜநநி மாமவ நிஷ்ப்ரபஞ்சம் ॥ 15॥

ஏதத்படே²த³நுதி³நம் த³நுஜாந்தகாரி
சண்டீ³சரிதமதுலம் பு⁴வி யஸ்த்ரிகாலம் ।
ஶ்ரீமாந் ஸுகீ²ஸ விஜயீ ஸுப⁴க:³ க்ரு’தீ ஸ்யாத்
த்யாகீ³ சிரந்தநவபு: கவி சக்ரவர்தீ ॥ 16॥

இதி ।
Sarthal or Shristhala devi or aShTAdashabhUjA devI is worshipped in

Kishtavad (kishtwar, kaShTavArakaH deshaH) in Haryana

